
5 bagay paran ka fè lè y ap ranpli aplikasyon FAFSA

1 Ranpli FAFSA a pi vit posib. Apati 1ye janvye, 

fanmi ka ranpli aplikasyon FAFSA 2016-2017 la nan 

sit wèb FAFSA (http://fafsa.gov) nan non pitit ou yo 

avèk taks 2014 la. Depi ou fin ranpli taks 2015 lan, 

apresa ou ka retounen nan aplikasyon w lan epi 

mete aplikasyon FAFSA w la ajou. Itilize zouti IRS ki 

rele Data Retrieval  la pou mete enfòmasyon taks ou 

yo ajou. L ap disponib apati 7 fevriye 2016.

2 Kreye yon yon ID pou FAFSA Create a Federal 
Student Aid ID (FSA ID) nan Sit wèb Depatman 
Edikasyon Etazini U.S. Department of Education 
(USDOE)  (www.fsaid.ed.gov) kèk jou avan w 
ranpli FAFSA pitit ou a(epi ankouraje pitit ou 
a pou kreye yonn tou). FSA ID se usernames ak 

passwords pèsonèl ki bay moun aksè nan sit wèb 

FSA a epi ou ka itilize l kòm yon siyati legal nan sit 

wèb FAFSA a. Elèv ak paran ap bezwen ID FSA a pou 

yo ka soumèt aplikasyon  FAFSA yo sou entènèt epi 

sa ka pran jiska twa jou avan pou yo itilize ID FSA 

yo a. Depi oumenm ak pitit ou a fin kreye ID FSA 

a, sonje kenbe yon dosye pou ni usernames yo ni 

passwords yo yon kote ansekirite pou si w bezwen 

pita. 

3 Patisipe nan yon pwogram sou fason pou 
ranpli aplikasyon FAFSA nan lekòl pitit ou 
a oswa chèche yon pwogram sou fason pou 
ranpli FAFSA nan katye w la. Paran yo ka jwenn 

plis enfòmasyon sou pwogram k ap gen pou fèt 

sou FAFSA la a: (https://collegegoalny.org/event-

locations). Pou paran ka prepare otan posib, yo ta 

dwe gade lis dokiman yo bezwen pou yo ranpli 

FAFSA a nan  sit wèb FAFSA a: (https://studentaid.

ed.gov/sa/fafsa/filling-out). 

4 Byen li kesyon yo epi fè atansyon avèk detay 
yo lè w ap mete enfòmasyon yo nan aplikasyon 
FAFSA pitit ou a. Anpatikilye, verifye Nimewo 
sekirite sosyal, Dat nesans ak non yo kòrèk. Erè ka 

lakoz aplikasyon FAFSA pran plis tan. Sonje si w pa 

sèten sou kòman pou reponn yon kesyon, gade 

seksyon ki rele “Help and Hints” Èd ak Sijesyon ki 

adwat chak paj prensipal FAFSA a, piske yo gen 

enfòmasyon ki itil.

5 Ou gen dout sou enfòmasyon paran ak dokiman 

w ap bezwen pou ranpli FAFSA pitit ou a? Tanpri 

ale nan blog prensipal USDOE a Homeroom blog 

(http://blog.ed.gov/2015/12/guide-reporting-

parent-info-on-fafsa) pou jwenn plis enfòmasyon. 

Mit #1: Fanmi m fè twòp lajan pou pitit mwen 
kalifye pou èd.

Pa gen limit nan revni pou elèv resevwa èd federal.  
Elijiblite pitit ou a pou èd finansye baze sou yon kantite 
faktè, se pa sèlman sou revni fanmi w. Anplis, plizyè eta 
ak lekòl yo itilize done FAFSA w la pou detèmine elijiblite 
pitit ou a pou èd finansye. Si w pa sèten kisa pitit ou a 
ap jwenn, pi bon mwayen pou konnen vre se pou ranpli 
aplikasyon an.

Mit #2: Mwen bezwen ranpli taks mwen avan m 
ranpli aplikasyon FAFSA a.

Ou ka itilize enfòmasyon avèk estimasyon sou FAFSA pitit 
ou a avan w ranpli taks 2015 ou a. An reyalite, anpil eta ak 
lekòl gen delè pou èd finansye ki rive avan delè taks la. 
Kidonk se yon bon lide pou ranpli aplikasyon FAFSA w la 
bonè. Ou gen dwa kalkile estimasyon w lan sou taks ane 
pase a epi lè w ranpli taks 2015 lan, ou ka retounen nan 
FAFSA w la epi mete enfòmasyon finansye w yo ajou. Ou 
ka menm kapab itilize IRS Data Retrieval Tool pou rantre 
enfòmasyon taks ou yo otomatikman nan FAFSA w la. 

Mit #3: FAFSA twò difisil pou ranpli.

Sa a se yon move entèpretasyon, piske li pi fasil kounye 
a pou ranpli l sou entènèt. Fòm lan itilize “skip logic,” 
kidonk yo poze w kesyon ki enpòtan pou ou sèlman. 
Anplis, si w deja ranpli taks 2015 lan, ou ka transfere 
enfòmasyon ki nan taks ou a nan FAFSA otomatikman. 
Akoz amelyorasyon sa yo, tan mwayen pou ranpli 
aplikasyon FAFSA a kounye a se mwens pase 21 minit. 
Si w gen difikilte, gen èd disponib pamwayen webchat, 
imèl ak telefòn.

Mit #4: Nòt pitit mwen an pa bon ase pou m jwenn 
èd.

Elijiblite pou pifò pwogram èd finansye pa depann sou 
rannman akademik pitit ou a. Sepandan, sonje pitit ou 
a ap bezwen kontinye fè nòt kolèj yo konsidere kòm 
nòt satisfezan yo pou l ka kontinye resevwa èd finansye 
pandan tan l ap pase nan kolèj. 

Mit #5: Etnisite oswa laj pitit mwen an fè mwen pa 
elijib pou èd.

Pandan gen kondisyon debaz pou elijib, tanpri konnen 
byen yo pa konsidere laj ak etnisite.

Gwo ‘Mit’ ki anpeche paran ak elèv soumèt 
FAFSA yo fin ranpli a

Sonje : Elèv pa ka resevwa èd finansye pou kolèj pazavan yo soumèt yon 
aplikasyon FAFSA ki ranpli nan non yo.  

Ou vle gen plis detay sou  "mit" sa yo? 
Ou gen plis enkyetid sou FAFSA a? Ale sou sit wèb 

Federal Student USDOE  a ki se  (https://studentaid.

ed.gov/sa/) pou jwenn plis enfòmasyon

